ԱՄՓՈՓԱԹԵՐԹ  
 «ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆԻՑ ԱՐՏԱՀԱՆՄԱՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ՆԵՐՄՈՒԾՄԱՆ ՀԱՄԱՐ ԱՐԳԵԼՎԱԾ ՍՆԴԻԿԻ ՀԱՎԵԼԻՉՈՎ ԱՐՏԱԴՐԱՆՔԻ ՑԱՆԿԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	    1.Շուկայի վերահսկողության տեսչական մարմին
	24.05.2023թ.

	
	N 01//813

	Ի պատասխան Ձեր թիվ 1/09.2/8536-2023 գրության՝ հայտնում եմ, որ «Հայաստանի Հանրապետությունից արտահանման և Հայաստանի Հանրապետությունից ներմուծման համար արգելված սնդիկի հավելիչով արտադրանքի ցանկը սահմանելու մասին» Կառավարության որոշման նախագծի վերաբերյալ Հայաստանի Հանրապետության շուկայի վերահսկողության տեսչական մարմինն առաջարկություններ և դիտողություններ չունի։

	



	    2. Բնապահպանության և ընդերքի տեսչական մարմին
	26.05.2023թ.

	
	N 01/29.1/10/2424

	Ի պատասխան Ձեր՝ 2023 թվականի մայիսի 23-ի թիվ 1/09.2/8536-2023 գրության՝ հայտնում եմ, որ Բնապահպանության և ընդերքի տեսչական մարմինը «Հայաստանի Հանրապետությունից արտահանման և Հայաստանի Հանրապետություն ներմուծման համար արգելված սնդիկի հավելիչով արտադրանքի ցանկը սահմանելու մասին» Կառավարության որոշման նախագծի փաթեթի վերաբերյալ առաջարկություններ և առարկություններ չունի։

	 

	    3.Առողջապահության նախարարություն
	26.05.2023թ.

	
	N ԱԱ/22.2/12180

	Ի պատասխան 2023 թվականի մայիսի 22-ի թիվ  1/09.2/8536-2023 գրության հայտնում եմ, որ առողջապահության նախարարությունը «Հայաստանի Հանրապետությունից արտահանման և Հայաստանի Հանրապետություն ներմուծման համար արգելված սնդիկի հավելիչով արտադրանքի ցանկը սահմանելու մասին» Հայաստանի Հանրապետության կառավարության որոշման նախագծի վերաբերյալ առաջարկությունները և դիտողությունները չունի:

	

	    4.Սննդամթերքի անվտանգության տեսչական մարմին
	29.05.2023թ.

	
	N /06.1/2/6990

	Հայտնում ենք, որ «Հայաստանի Հանրապետությունից արտահանման և Հայաստանի Հանրապետություն ներմուծման համար արգելված սնդիկի հավելիչով արտադրանքի ցանկը սահմանելու մասին» Կառավարության որոշման նախագծի վերաբերյալ առարկություններ և առաջարկություններ չկան:
	

	    5. Պետական եկամուտների կոմիտե
	05.06.2023թ.

	
	N / 01/3-2/33231

	«Հայաստանի Հանրապետությունից արտահանման և Հայաստանի Հանրապետություն ներմուծման համար արգելված սնդիկի հավելիչով արտադրանքի ցանկը սահմանելու մասին» կառավարության որոշման նախագծի վերաբերյալ առաջարկում ենք նախագծի 2-րդ կետի 1-ին ենթակետից հանել «, և արտադրանքի առուվաճառքի կամ մատակարարման պայմանագիրը, համաձայնագիրը, հաշիվ-ապրանքագիրը կամ ինվոյսը, ինչը ներառում է նաև մաքսային սահմանով սույն ենթակետով սահմանված նպատակով փոխադրվող արտադրանքի քաշը և ծավալը» բառերը՝ տնտեսվարողներին չծանրաբեռնելու նպատակով։
	Ընդունվել է

	    6. Էկոնոմիկայի նախարարություն
	07.06.2023թ.

	
	N 01/10352

	Ի պատասխան Ձեր N 1/09.2/8536-2023 գրության` նախարարությունն առաջարկում է Ձեր կողմից ներկայացված «Հայաստանի Հանրապետությունից արտահանման և Հայաստանի Հանրապետություն ներմուծման համար արգելված սնդիկի հավելիչով արտադրանքի ցանկը սահմանելու մասին» ՀՀ կառավարության որոշման նախագծի 1-ին կետով հաստատվող հավելվածի ցանկի 3-րդ կետը շարադրել հետևյալ խմբագրությամբ․
«	
	3.
	Սնդիկային, ոչ էլեկտրոնային չափման միջոցներ (սարքեր)՝ 
- բարոմետրեր (մթնոլորտային ճնշաչափ)
- հիգրոմետրեր (մթնոլորտային օդի և այլ գազի խոնավաչափ)
- մանոմետրեր (հեղուկների և գազերի ճնշաչափ)
- ջերմաչափեր 
- սֆիգմոմանոմետրեր (արյան ճնշաչափ)
	
9025 80 200 0-ից 
[bookmark: _Hlk136270863]9025 80 800 0-ից 
9026 20 400 0-ից
9025 11-ից 
9018 90 100 0-ից


»։
Միաժամանակ, առաջարկում ենք մեկ անգամ ևս վերանայել վերոնշյալ ցանկում 9025 80 800 0 ԱՏԳ ԱԱ ներառելու հարցը։

	Մասամբ է ընդունվել
Ծածկագրերը որոշվել և ներկայացվել են պետական եկամուտների կոմիտեի կողմից՝ «Սնդիկի վերաբերյալ» Մինամատայի կոնվենցիայի Ա հավելվածի I մասում և սույն նախագծի հավելվածի ցանկի 3-րդ կետում նշված ապրանքների անվանումներին համապատասխան։ Էկոնոմիկայի նախարարության հետ աշխատանքային կարգով քննարկվել է ներկայացված առաջարկությունը, ապրանքների ծածկագրերը միմյանցից բաժանվել են ստորակետերով, կախված ապրանքի բազմաֆունկցիոնալությունից (օրինակ՝ ջերմաչափ սարք՝ համակցված խոնավաչափի հետ, և այլն) նախագծի հավելվածի ցանկի 3-րդ կետի 2-րդ սյունակում նշված ապրանքները կարող են համապատասխանել նախագծի հավելվածի ցանկի 3-րդ կետի 3-րդ սյունակում նշված ծածկագրերին։
Համաձայն սույն նախագծի հավելվածի 1-ին կետի՝ ցանկում ներառված ապրանքների (արտադրանքի) անվանման և ԵԱՏՄ ԱՏԳ ԱԱ ծածկագրի միջև անհամապատասխանությունների դեպքում ծածկագրերը կրում են կողմնորոշիչ բնույթ, և անհրաժեշտ է առաջնորդվել ապրանքների անվանումներով։ 

	    7. Արդարադատության նախարարություն
	27.06.2023թ.

	
	N /27.4/30981

	«Հայաստանի Հանրապետությունից արտահանման և Հայաստանի Հանրապետություն ներմուծման համար արգելված սնդիկի հավելիչով արտադրանքի ցանկը սահմանելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
[bookmark: _GoBack]	Նախագծի 2-րդ կետի 1-ին ենթակետի համաձայն՝ Սույն որոշման 1-ին կետով սահմանված արգելքը չի տարածվում սնդիկի հավելիչով այն արտադրանքի (ապրանքների) վրա, որոնց մաքսային ընթացակարգով ձևակերպման ժամանակ առկա է ներմուծողի կամ արտահանողի կողմից կազմված և հաստատված գրավոր հայտարարագիրը՝ քաղաքացիական պաշտպանության, ռազմական, հետազոտությունների (այդ թվում՝ բժշկական), փորձարկումների, սարքերի չափաբերման և որպես չափանմուշ (էտալոն) օգտագործման նպատակով արտադրանքի անհրաժեշտության վերաբերյալ:
	Այս առումով հարկ ենք համարում նշել, որ «Սնդիկի մասին» օրենքի 10-րդ հոդվածի համաձայն՝ «Սույն հոդվածը չի տարածվում՝
	1) քաղաքացիական պաշտպանության և ռազմական օգտագործման համար անհրաժեշտ արտադրանքի վրա.
	2) հետազոտությունների, սարքերի չափաբերման համար որպես չափանմուշ օգտագործվող արտադրանքի վրա.
	3) փոխարինման համար սնդիկ չպարունակող ընդունելի այլընտրանքների բացակայության դեպքում՝ անջատիչների և ռելեների, էլեկտրոնային դիսփլեյների համար սառը կատոդային լյումինեսցենտային լամպերի և արտաքին էլեկտրոդով լյումինեսցենտային լամպերի, չափիչ սարքավորումների վրա.
	4) թիոմերսալը որպես կոնսերվանտ պարունակող պատվաստանյութերի վրա։»:
Միևնույն ժամանակ Սնդիկի վերաբերյալ Մինամատայի կոնվենցիայի A հավելվածի համաձայն՝ «Հետևյալ արտադրանքը բացառված է սույն Հավելվածից.
	(a քաղաքացիական պաշտպանության և ռազմական օգտագործման համար անհրաժեշտ արտադրանք,
	(b հետազոտությունների, գործիքակազմի կալիբրացիայի համար որպես չափորոշիչ
օգտագործվող արտադրանք,
	(c այնտեղ, որտեղ առկա չեն փոխարինման ենթակա՝ սնդիկ չպարունակող պիտանի այլընտրանքներ, անջատիչներ և ռելեներ, սառը կատոդային ցերեկային լույսի լապտեր և արտաքին էլեկտրոդով ցերեկային լույսի լամպեր (CCFL և EEFL) էլեկտրոնային էկրանների և չափիչ սարքավորումների համար,
	(d ավանդական կամ կրոնական արարողություններում օգտագործվող արտադրանք,
	(e թիոմերսալը որպես պահպանիչ պարունակող պատվաստանյութեր:»:
	Նկատի ունենալով, որ վերոնշյալ հոդվածներում բացակայում է փորձարկումների վերաբերյալ նշում, որոնց պարագայում սնդիկի հավելիչով  արտադրանքի արտահանման և ներմուծման արգելքը չի կիրառվում, գտնում ենք, որ պարզաբանման կարիք ունի, թե Նախագծի 2-րդ կետի 1-ին ենթակետում ինչ փորձարկումների մասին է խոսքը:

	Ընդունվել է
փորձարկումների բառը Նախագծի 2-րդ կետի 1-ին ենթակետից հանվել է



